
 

 

INFORMACIÓN DE INICIO DO CURSO 

 

Estimadas familias: Benvidas ao novo curso escolar. 

Pedimos desculpas pola tardanza no envío desta información , pero estivemos á 

espera de instrucións da Xefatura Territorial, que recibimos moi recentemente. 

Antes de nada , lembrarlle a importancia de revisar o seu correo electrónico a 

diario, xa que este será o medio preferido para comunicarse con vostedes. 

Tamén é necesario que visiten periodicamente na páxina web do centro para 

acceder a información que lles poida ser transcendental. 

Agora queremos informarlles dalgúns asuntos do seu interese relacionados co 

inicio do curso: 

 

Sobre o inicio das clases 

O día 8, tanto o alumnado de ESO como o de Bacharelato acudirán ao instituto 

de 8:30 a 14:10 horas, no horario lectivo habitual. O alumnado da ESO disporá 

de transporte escolar. Os que teñan ordenadores E-Dixgal deberán traelos. Os 

demais virán cun bolígrafo e un caderno para anotar. 

Os titores entregarán ao alumnado de 1º e aos novos no centro un documento 

de cesión do ordenador E-Dixgal que deberán asinar as familias e que os seus 

fillos/as regresarán en administración o día 9 en calquera recreo. 

As dúas primeiras horas de clase dedicaranse ás presentacións de todos os 

cursos: os titores asistirán ao alumnado do seu grupo e daránlles os horarios e 

as instrucións necesarias. 

No caso de 1º de ESO, todos estes alumnos entrarán pola porta de acceso aos 

autobuses e acudirán ao pavillón do ximnasio acompañados das súas familias, se 

así o desexan. Alí agardarán os seus titores e membros do equipo directivo para 

darlles a benvida. Despois os titores acompañaranos ás súas respectivas clases 

onde permanecerán as dúas primeiras horas recibindo información sobre 

horarios e outras cuestións. 

Despois das dúas primeiras horas de clase, todo o alumnado sairá ao patio, e a 

partir dese momento a xornada escolar continuará como calquera día do ano. 

 



 

 

Sobre o transporte escolar 

A continuación indicamos as rutas coas súas paradas. Comproben o seu número 

de autobús xa que algúns itinerarios cambiaron. 

Recomendamos que os primeiros días estean nas paradas con marxe de tempo 

suficiente para coñecer mellor a hora de chegada do autobús a cada parada. En 

xeral, pódese estimar que o autobús comezará o seu percorrido na primeira 

parada máis afastada uns 45 minutos antes das 8:30 horas. 

Nos primeiros días de clase entregaráselles aos novos alumnos a súa tarxeta de 

autobús, que deberán presentar diariamente ao condutor ao subir ao vehículo. 

Os restantes alumnos deberán pasar por administración nos recreos para selar 

as súas. 

Os estudantes de bacharelato non teñen dereito a este servizo. Non obstante, 

de existir prazas libres, repartirémolas entre o alumnado solicitante en función 

de criterios aprobados polo Consello Escolar e recollidos no noso Regulamento 

de Réxime Interno (publicado na web). Polo tanto, non se esquezan de facer a 

solicitude nas oficinas de administración (se aínda non o fixeron) antes do 9 de 

setembro. Mentres, non poderán utilizar os autobuses. Agardamos que no mes 

de outubro poidamos asignar as prazas que quedaron vacantes 

 

Rutas 



 

 

No 1 
*A Gándara* 

2. C
ellas de Peiro * 

3. H
ermida de Peiro * 

4. P
eiro de Arriba* 

5. P
eiro de Abaixo* 

6. C
abana* 

7. S
ésamo-Naveiras 

8. S
ésamo-Igrexa 

9. C
asal Parrillada 

10. C
asal 

11. V
aliñas II 

12. A
ián Cangas 

13. A
ián - Barrié 

14. A 
Toxa Alvedro 

Nº 2 
1. V
ilaverde* 

2. X
alo* 

3. I
grexa-Castelo* 

4. D
onepedre* 

5. C
ruce Vinseira 

6. V
inseira Grande 

7. V
inseira grande, curva 

8. V
inseira Pequena 

9. R
umbo 1 

10. S
ueiro Barrio 

11. S
ueiro marquesiña 

12. V
aliñas 1 

13. A 
Telva 

14. A
lmeiras-Fricosa 

15. O
s Pelamios  F. Eiroa 

16. O 
Burgo A Palma 

 

Nº 3 

1. F
ontemaior 

2. E
rmida 

3. O 
Bosque 

4. C
astro-Laxe 

5. U
rb. Rialta 

 

Nº 4 

1. B
oedo* 

2. O 
Couso-marquesiña 

3. L
edoño cruce 

4. L
edoño I 

5. L
edoño II 

6. C
r San Cosme 

7. T
arrío 

8. R
ita 

9. L
oro-Culleredo 

10. L
iñares 2 

11. L
iñares 1 

12. A 
Gramalleira 

13. H
ombre 

 

Nº 5 

1. V
allesur* 

2. O
s Olivos* 

3. S
outo* 

4. O
rro Pobo* 

5. O
rro Ponte* 

6. A
s Caíñas 

7. O
rro C.Tenis 

 

 

  



 

 

Sobre o comedor escolar 

O día 12, luns, haberá comedor escolar. 

O día da presentación, cada titor entregará ao alumnado unha folla informativa 

sobre o seu funcionamento, así como a confirmación do uso/renuncia deste 

servizo solicitado. Este documento deberá devolverse cuberto o día 9 sen falta 

nas oficinas de administración (poden entregalo os seus fillos/as nos recreos) 

Cando un alumno/a falte catro veces ao comedor durante o curso sen 

xustificación escrita da súa familia, perderá automaticamente o dereito a este 

servizo. Ao longo do curso recibirán no seu correo electrónico información sobre 

as faltas, así como da baixa no servizo, se é o caso. 

Sobre o curso asignado ao seu fillo/a 

Durante todo o día anterior á presentación poderán consultar no móbil o grupo 

do seu fillo/a. 

Non se permiten cambios, xa que todas as solicitudes ao respecto xa foron 

atendidas durante o verán. No caso de existir excepcionalmente algunha , 

deberán ser as familias as que cubran e entreguen na oficina de administración 

o modelo de solicitude entre o 26 e o 29 de setembro, acompañado da 

documentación necesaria que acredite o motivo da petición (informe 

psicopedagóxico, médico...). 

Sobre os libros de texto 

Este curso implántase a nova Lei de Educación (LOMLOE) nos cursos impares (1º 

e 3º de ESO, e 1º de Bacharelato). O desexo do profesorado foi que os libros 

destes niveis se mantivesenn un ano máis para aliviar o gasto ás familias e para 

ter máis tempo para decidir o mellor texto. Pero non se nos autorizou. 

A pesar de todo, algúns docentes ofrecen ás familias a posibilidade de que os 

seus fillos/as utilicen os textos do curso anterior, aínda que isto supón un esforzo 

extra para o alumnado xa que os contidos non se distribúen do mesmo xeito. Por 

este motivo é recomendable non mercar libros ata falar cos profesores. 

Por outra banda, somos un centro E-Dixgal , polo que en varias materias non hai 

que mercar libros. Por este motivo, a lei non ofrece a posibilidade de que as 

familias reciban ademais unha axuda adicional para a súa compra. Tampouco 

permite ao centro crear un Fondo Solidario de Libros. Non obstante, si permite, 

se as ANPAS voluntariamente o deciden, que o creen. No noso caso, a ANPA 

estivo traballando na creación do Fondo e na distribución dos libros. Neste 



 

 

momento as solicitudes están practicamente atendidas en 1º, 2º e 4º da ESO. 

Non obstante, aínda quedan solicitantes pendentes de axuda en 3º. O motivo é 

que neste nivel todos os libros cambian. Só se poden aproveitar aqueles das 

materias que ofrecen a posibilidade de utilizar libros do curso pasado, sabendo 

que isto suporá un esforzo extra para o alumnado porque os contidos non se 

distribúen do mesmo xeito. Tamén foi neste nivel onde recibimos unha resposta 

menos solidaria das familias. Por iso fixemos estes días un novo chamamento en 

AbalarMóbil. Por outra banda, o uso exclusivo de contidos virtuais nas materias 

dificulta que poidan seguir a evolución dos estudos dos seus fillos/as ao non 

contar cun texto de referencia. Repetimos o que lles dixemos: agardar a falar cos 

profesores por se poden facer outra cousa para aforrarlles o gasto. En todo caso, 

se podemos cubrir as necesidades co Fondo (son tres libros que se poden recibir: 

Bioloxía, Francés e Física e Química), e engadimos os libros que non se adquiren 

porque as súas materias están incluídas en E-Dixgal, os libros que quedarían por 

mercar en 3º serían catro: Lingua Galega, Inglés, Matemáticas e Música. Isto 

supón un alivio significativo do gasto. 

Outras cuestións: 

No mes de outubro convocaremos ás familias do alumnado da ESO para unhas 

xornadas de acollida. Ata entón, deberán establecer contacto cos titores, 

preferentemente por correo electrónico e segundo o horario de atención ás 

familias que recibirá o seu fillo/a o día da presentación. Isto último é 

especialmente importante, sobre todo no caso de que o seu fillo/a deba recibir 

algún tipo de atención personalizada. 

Polo momento nada máis. Mantéñanse atentos á páxina web. 

Un saúdo 

 

Carmen Rodríguez-Trelles Astruga 

Directora 


